
Барлық уақыттарда этностар, діндер, мемлекеттер, 
өркениеттер, тіпті əр түрлі адамдар арасында адал, шынайы, 
достық жылы қарым-қатынастарды орнатудың тиімді жол-
дарын анықтауға, соған қол жеткізуге тырысып келе жатыр. 
Бүгінгі əлемде əртүрлі мəдениеттер өкілдерінің арасындағы 
өзара əрекеттестігінің жиілілігі мен қарқындылығы күннен 
күнге артып келеді. Қазіргі Қазақстан көпұлтты халық 
болғандықтан толеранттылық мəдениетті қалыптастыру 
мəселесі өте маңызды. Осы ретте, тиімді қарым-қатынас жа-
сау үшін төзімділік мəдениетті дамыту, бір-бірінің ұлттық 
ерекшеліктеріне деген өзара сыйластық мəдениетті дамы-
ту өте қажетті болып отыр. Мұндай өзара сыйластық қарым-
қатынастың болмауынан, көбінесе этникалық жəне діни аралық 
қақтығыстар, шиеленістер, дау-дамайлар туындап отыр.

Толеранттылық мəселесі жəне оны іске асыру мəселесі, тек 
қана соңғы он бес жылда этносаралық қатынастар мəселелеріне 
байланысты туындамаған, ол барлық уақыттарда əртүрлі 
мəдениеттер өкілдерінің бір-бірімен қарым-қатынас жасау ара-
сында болған. Сонымен қатар, өзара төзімділік, үйлесімділік 
пен ынтымақтастық қағидаттарына негізделген бейбітшілік 
пен қауіпсіздікті қамтамасыз ету идеялары адамдарды бей-
жай қалдырған жоқ, бұл мемлекет шеңберіндегі əлеуметтік-
саяси, экономикалық, мəдени, нəсілдік, этностық жəне діни 
айырмашылықтары бар жағдайда үйлесімді өмір сүруге жəне 
дамуға мүмкіндік береді. Үшінші мыңжылдықта болған 
революциялардың, соғыстардың зиянды салдарын жете түсіне 
отырып, ұлтаралық, этносаралық, дінаралық шиеленістерді 
жəне басқа да қақтығыстарды бастан өткізе отырып, көптеген 
саяси көшбасшылар, əлемдік мемлекеттер қоғамдастығы осы 
жолдың дұрыс екенін мойындап жəне осы жолды таңдап отыр, 
атап айтқанда діни топтар мен этностық, əлеуметтік, саяси 
билік институттар арасындағы толеранттылық, рақымшылық, 
төзімділік идеалдарын бекіту қоғамның əлеуметтік-
экономикалық тұрақты дамуы, бейбітшілік пен қауіпсіздікті 
қамтамасыз ету қажетті шарттарының бірі болып отыр. 

Соңғы он жылдың ішінде ЮНЕСКО-ның күш салуының 
арқасында «толеранттылық» ұғымы халықаралық термин-
ге айналып жəне ол ерекше мəнге ие болып отыр. ЮНЕСКО 

ТОЛЕРАНТТЫЛЫҚТЫ 
ҚАЛЫПТАСТЫРУДЫҢ 

Толеранттылықты қалыптастырудың жолдары

Бас конференция Резолюциясымен бекітілген 
толеранттылық принциптері Декларациясын-
да 1995 ж. «толеранттылық» категориясын 
талдау бойынша нақты жұмыстар жасалынды. 
Оның ішінде өзгенің құқығын құрметтеу (со-
нымен қатар бөгде болу құқығы), барлығының 
бір-бірінен өзара тəуелділігін, адамзаттың 
алуантүрлілігі мен ынтымақтастығын мой-
ындау негізінде толеранттылықтың мəні 
тұжырымдалған, сонымен қатар өзгеге зиян 
келтіруден өзін-өзі тоқтату, себебі зиян келтіру 
өзгеге де өзіне де зиян келтіру дегенді білдіреді.

Толеранттылық ұғымының жалпы мазмұны 
халықтардың тарихи тəжірибесіне байланысты 
əртүрлі тілдерде ол көп мағыналы болып келеді. 
Ағылшын тілінде толеранттылық – «затты неме-
се жеке тұлғаны ешбір қарсылықсыз қабылдауға 
қабілетті болу жəне дайын болу», француз 
тілінде – «өзгенің еркіндігін, саяси жəне діни 
көзқарастарын, тəлімін құрметтеу» – дегенді 
білдіреді. Қытай тілінде толерантты болу 
дегеніміз – «өзге адамға қатысты кеңпейілділік 
таныту, жол беру, мүмкіндік беру». Араб тілінде 
толеранттылық – «кешірім сұрау, мейірімді, 
кешірімді болу, аяушылық білдіру, рақымды 
болу, игі ниеттілік, төзу, біреудің ықыласына 
ие болу, парсы тілінде – «төзу, төзімділік, 
шыдамдылық, ымыраластыққа дайын болу».
Ал қазақ тілінде «төзімділік» ұғымының мəні 
өте терең; ол шыдамдылық, байсалдылық, 
адамгершілік, ізгілік, қайырымдылық, жанашыр-
лық, құрметтеу, мейірімділік, шыдамдылық, 
сезімталдық, ымыраластық, мəмлегерлік, бітім-
герлік, ықыластық, кең пейілділік, ақ ниеттілік, 
серіктестік, меймандылық, ізгілік, пəтуаға келу, 
достық, келісімді табу деген мағыналарды 
білдіреді. 

Қоғамдағы өзара түсіністік пен бейбітшілікті 
нығайту бойынша мəселелер БҰҰ-ның бірқатар 
құжаттарында жан-жақты қарастырылған жə-
не «Өркендеуге арналған күн тəртібіндегі» 
БҰҰ бас хатшысының баяндамасында нақты 
тұжырымдалған.

Әлем мəдениетінің концепциясы алғаш 
рет ЮНЕСКО-ның бастамасымен 1989 ж. 
шілде айында Ямоссукродағы (Кот Д’ Иву-
ар) «Бейбітшілік адамдар санасында» атты 
халықаралық конгресте жете зерттелінген. Сол 
кезден бастап ол бірнеше даму кезеңінен өтті: 
а) концептуалды-философиялық контексіндегі 
даму – 1989 ж. кейін, б) ұлттық бағдарламаларды 
құрастыру мен нақты іс-қимылды орындау 
– 1992 ж. кейін) [1]. Бейбітшілік мəдениет 
шеңберіндегі іс-əрекеттер бағдарламасы жəне 

«Толеранттылық принциптерінің декларацияла-
ры» (1995 ж.) БҰҰ Бас Ассамблеясы негізінде 
қабылданған рақымшылық пен бейбітшілік 
мəдениеті жаһандық қозғалыстың эволюциясы. 

1996 ж. ЮНЕСКО орта мерзімді стратегиялар 
шеңберіндегі «Бейбітшілік құрылысы страте-
гиясына қосқан үлесі үшін» 1996 – 2001 жылда-
ры жарияланды жəне «Бейбітшілік мəдениетіне 
арналған пəнаралық жоба қабылданды». 
Жобаның негізгі тезисі: «Адамдар санасына 
бейбітшілікті орнату» [1].

1996-1997 ж. (ЮНЕСКО-ның бірінші екіжыл-
дық ортамерзімді стратегиялары) бейбітшілік 
құрылысының даулары басты назарда болды. 
Ұйымдардың қызметі «Бейбітшілікке арналған 
күн тəртібінде» ООП Бас Хатшысының баянда-
масы концепцияларды дамытуға бағытталған, 
бұл жерде тұрғындардың білімдеріне жəне 
плюрализм мен демократияның принциптеріне 
қоғамның бейімделуіне ерекше көңіл бөлінді [1].

ЮНЕСКО-ның ұсынысымен, БҰҰ Бас 
Ассамблеяның қолдауымен, 1997 ж. 2000 ж. 20 
қазан айынан 52/15 резолюциясымен планета 
балаларына арналған Халықаралық бейбітшілік 
мəдениеті жəне зорлық жасамау онжылдығы бо-
лып жарияланды [1]. 

ХХ ғ. көптеген декларациялар, жарғылар, 
заңдар қабылданды, бұл құжаттарда жеке 
бостандығы идеясын жүзеге асыру қарасты-
рылған («Адам құқықтары туралы декларация-
сы» (1948), «Дін бостандығы туралы декларация-
сы» (1965) жəне т.б.) Алайда, бұл құжаттарда 
қаншалықты еркіндік туралы көрсетілсе, сон-
шалықты қарама-қайшылықтары бар екенін 
көруге болады жəне «адам құқықтарының 
жиынтығы төзімділік философиясын ауыстыра 
алмайды».

«Бейбітшілік мəдениеті мен əлеуметтік 
өзгерістер» кітабында келесі мəселелер аталып 
өтті: 

«Ең біріншіден, қазіргі бейбітшілік мəдениеті 
– ол тек екіжақты немесе аймақтық мəселе ғана 
емес, сонымен қатар ол əлемдік мəселе болып 
отыр».

Екіншіден, ол «Суық соғыс» кезеңінде 
жəне екі дүниежүзілік соғыс арасында дамыған 
халықаралық қатынастарының нормалары 
мен принциптері қорымен шектелінбейді. 
Бұл берілген мұраны елемеу керек екендігін 
білдіреді. ХХ ғасырдағы адамзаттың жазмышы-
на айналған мемлекеттік жəне қоғамдық ойдың 
күйзеліске ұшырауының нəтижесінде құнды 
дүниелер жинақталған. Соңғы кездегі халықтар 
мен ұлттар арасындағы шынайы орнатылған 

өркениетті қарым-қатынас жаңа бейбітшілік 
мəдениетінің негізі болып қалуы тиіс.  

Үшіншіден, қазіргі кезде мемлекеттер 
арасындағы өзара əрекет əлеуметтік-мəдени 
құрылыммен тікелей байланысты жəне ай-
мақтық қауымдастықтар мен жеке ұлттық ішкі 
өзара қатынастың нормаларымен байланысты 
[1].

Бейбітшілік Мəдениеті концепциясының 
негізгі ұғымдарына мыналар жатады: бейбіт-
шілік, рақымшылық, толеранттылық, адам 
құқығы, тұрақты даму, демократия, ақпарат-
тармен еркін түрде алмасу, ер адам мен əйел 
адамның тең құқықтары, ынтымақтастық. 

Атап айтатын болсақ, бейбітшілік Мəдениеті 
бір уақытта үрдіс пен тұжырымдама бо-
лып табылады, сонымен қатар көптеген 
параметрлері бар үлкен жоба болып табыла-
ды, бұл милитаризм мен соғысқа тəн позитивті 
баламаның дамуымен тығыз байланысты. 
Берілген пайымдаулар «бейбітшілік» – ол тек 
шиеленістердің болмауы ғана емес, сонымен 
қатар ол позитивті, динамикалық жəне жан-
жақты кең қатысу үрдісіне негізделген, осы рет-
те «суық соғыстың» аяқталуымен бейбітшілік 
мəдениетті бекітуге арналған мүмкіндіктер аясы 
кеңейді, өзара түсіністік пен ынтымақтастық 
негізінде қақтығыстар ретке келтіріліп диалогқа 
шақырылады. 

Копенгагенде өткен Бүкіл əлемдік кезде-
суде əлеуметтік дамыту мүдделерін жоғары 
деңгейде қабылданған əрекет бағдарламасы 
мен декларациясы, нəсіл мен нəсілдік соқыр 
нанымдар туралы ЮНЕСКО Декларациясы, 
27 С/5.14 резолюциясына сəйкес өткізілген 
аймақтық конференциялардың ұсынысын еске-
ре отырып, төзімділікке арналған, БҰҰ Жылы 
шеңберіндегі ЮНЕСКО Бас конференциясы, 
сонымен қатар толеранттылыққа арналған, 
БҰҰ Жыл бағдарламасы бойынша мемлекеттер 
мүшелері ұйымдастырған конференциялар мен 
кездесулердің ұсыныстары мен қорытындылары, 
кейінгі кездері жүйеленіп кеткен төзімсіздік, 
зорлық көрсету, терроризм, ксенофобия, 
агрессивті ұлтшылдық, нəсілшілдік, антисеми-
тизмге, жатсыну, маргинализация жəне ұлттық, 
этникалық, діни жəне тілдік азшылықтарға 
қатысты кемсітушілік, босқындар, еңбек ми-
гранттары, иммигранттар жəне қоғамдағы 
əлеуметтік онша дамымаған топтар, сонымен 
қатар, пікір білдіру еркіндігі құқығын жүзеге 
асыру арқылы жеке адамдарға қатысты зорлық-
зомбылық көрсету жəне қорқыту актілері, ұлт тық 
жəне халықаралық деңгейлердегі бейбітшілік 

пен демократияны нығайту ісіне қауіп төндіру 
мен оның дамуына кедергі жасау болып табы-
лады, мемлекеттер – мүшелерінің міндеттеріне 
ерекше көңіл аудара отырып, барлық адам 
құқықтарын құрметтеу, нəсіліне, жынысы-
на, тіліне, діні немесе денсаулық жағдайына, 
ұлттық айырмашылығына қарамастан төзім-
сіздік көріністерімен күрес жүргізу, мемле-
кеттер – мүшелерінің міндеттеріне ерекше 
көңіл аудара отырып, денсаулығына, дініне, 
ұлтына, жынысына, тіліне, нəсіліне қарамастан, 
барлық адам құқықтары мен олардың негізгі 
азаттығын құрметтеу жəне дамыту, төзімсіздік 
көріністерімен күрес жүргізу, осы төзімділік 
Декларация принциптерін салтанатты түрде 
қабылдайды жəне жариялайды, біздің қоғамдағы 
төзімділік (идеалдарын) мұраттарын бекіту үшін 
қажетті нəрсенің бəрін істеуге бел байладық, 
себебі толеранттылық ең маңызды прин-
циптер ғана емес, сонымен қатар ол барлық 
халықтардың əлеуметтік-экономикалық дамуы 
мен бейбітшілік үшін қажетті шарттарының бірі 
болып табылады [1]. 

Төзімділік ұғымы: Толеранттылық ол əлем-
дегі мəдениетіміздің бай алуантүрлігін дұрыс 
түсіну, бағалау жəне қабылдау жəне адами 
даралық көріністерінің жолы. Оған білім, ашық-
тық, ой еркіндігі мен қарым-қатынасы, ар-ұждан 
мен діни сенімі ықпал етеді. Толеранттылық – ол 
алуан түрлі үндестік. Ол тек адамгершілік парыз 
ғана емес, сонымен қатар саяси жəне құқықтық 
қажеттілік. Толеранттылық – бейбітшілік өмірді 
орнатуға мүмкінк беретін ізгілік жолы жəне 
соғыс мəдениетін бейбітшілік мəдениетіне алма-
суына ықпал етеді. 

Толеранттылық – ол көну, жол беру, кеші-
рімділік таныту дегенді білдірмейді. Толерант-
тылық – ол ең алдымен адамның негізгі еркіндігі 
мен жан-жақты құқықтарын тануға негізделген 
белсенді қарым-қатынас. Толеранттылық ешбір 
жағдайда осы негізгі құндылықтарға қастандық 
жасай алмайды, толеранттылықты жеке адам-
дар, топтар мен мемлекеттер көрсетуі қажет. 

Толеранттылық – ол құқықтық тəртіп пен 
демократияның, плюрализмнің (сонымен қатар 
мəдени плюрализмнің), адам құқықтарын нығай-
туға ықпал етеді. Толеранттылық – адам құқығы 
аумағындағы халықаралық актілерде бекітілген, 
абсолюттілік ақиқаттан жəне бекітілетін норма-
дан, догматизмнен бас тартуды білдіретін ұғым 
болып табылады. 

Адам құқығымен үндес ретіндегі толерант-
тылықты көрсету ол əлеуметтік əділетсіздікке 
төзу, өзгенің нанымдарына жол беру немесе 



ҚазҰУ Хабаршысы. Философия сериясы. Мəдениеттану сериясы. Саясаттану сериясы. №3 (57). 201652

Толеранттылықты қалыптастырудың жолдары

өзінің нанымынан бас тарту дегенді білдірмейді. 
Ол əр адам өзінің нанымын ұстана отырып 
өзгенің құқығын қабылдауын білдіреді. Бұл 
адамдар өзінің табиғи жаратылысымен, ерек-
ше орнымен, сырт келбетімен, тілімен жəне 
құндылықтарымен өзінің даралығын сақтай 
отырып, бейбітшілікте өмір сүру құқығына ие 
бола алады дегенді білдіреді. Сонымен қатар, бір 
адамның көзқарасын екінші адамға міндеттеуді 
білдірмейді. 

Толеранттылық ұғымы көптеген ғасырлар 
бойы қалыптасып келе жатқанын білеміз, бұл 
үрдіс осы күнге дейін де жалғасын табуда. 
Жан-жақты мəн-мағынасын жинақтай келе, 
«толеранттылық» термині шынайы болу ға 
ұмтылады, осы ретте төзімсіздік көріністерінің 
əртүрлілігін жеңуде жаңа құралдарды қолдануды 
талап етеді. Яғни, «толеранттылық» ұғымының 
анықтамалары үнемі толықтырылып отырады.

Мəдени дəстүрлердің, əртүрлі көзқарастарды 
жақтаушылардың (қорғаушылардың) үйлесімді 
жəне дау-даумайсыз қатар өмір сүру құралдары 
мен түрлі əдістерді қолданулары əр уақытта 
да философтардың, мəдениеттанушылардың, 
дінтанушылардың, əлеуметтанушылардың, пси-
хо  лог тардың, қоғамдық жəне діни қызметші-
лердің назарында екені белгілі. Әлеуметтік-
мəдени деңгейіне, зерттелу тақырыбының 
танып білуі деңгейіне байланысты əрқайсысы 
өзінше өз ойларын тұжырымдап айтады. Осыған 
орай, егерде бұрында тек «төзімділік», «діни 
төзімділік» ұғымы жиі қолданылып жүрсе, 
ал кейінгі кездерде «толеранттылық» ұғымы 
кеңінен таралып, өрістеп келеді. 

Негізінен толеранттылық мəселесі 1990 
жылдардың ортасынан бастап трансформация-
лық құбылыстардың қарбаласы, діни идентифи-
кация мен этникалық рөлдің күшеюі кезеңінен 
бастап көпшіліктің назарында болғанын білеміз. 
Әсіресе, ол қоғамның түрлі сегменттеріндегі 
төзімсіздік таныту көріністеріне арналған 
публицистикалық мақалалар, осы ретте, түрлі 
оқиғаларға қатысты жергілікті халықтың əртүрлі 
топтарының реакциялары, толеранттылыққа 
деген қарым-қатынастарының бағалануы 
əлеуметтік жəне əлеуметтік-психологиялық 
құбылыстар ретінде толеранттылықты ғылыми 
зерделеудің, оның қалыптасу шарттары мен 
шектерін, «толеранттылық» ұғымының тео-
риялық жағын ұғыну қажеттілігі айқын болып 
отыр. 

Толеранттылық мəселелерінің тұжырымда-
малық зерттемелерінде Аристотель, Кон-
фуций, Платон сынды көне ойшылдардың 

фило софиялық еңбектеріне жүгінбеу мүмкін 
емес, себебі олар ең бірінші болып берілген 
бағыттың этикалық мəселелерін айқын көр-
сетті. Толеранттылық мəселелеріне қатысты 
түрлі көзқарастарды Г. Лейбництің, Н.  Ма-
киавеллидің, Ш. Монтескьенің, Ж.Ж. Руссоның, 
Б. Спинозаның классикалық еңбектерінде 
де көруге болады. Дін еркіндігі іргелі зерт-
теулерін насихаттаған, ымырашылдық идея-
ларын, гуманизм мен төзімділікті өздерінің 
шығармашылығында көрсете білген П. Бейль, 
Ф. Гоббс, Дж. Локк жəне т.б. ағартушыларды 
атап көрсетуге болады.

Төзімділік мəселесі теориялары шынайы 
классикалық теориялар болып табылатын Ағар - 
ту дəуірінде өмір сүрген ойшылдардың 
еңбектерін де зерттелген. Төзімділікті ХVІІ-
ХVІІІ ғасырлардың Дж. Локк, Ф.М.А. Воль-
тер, Ж.Ж. Руссо, И. Кант сынды ұлы либерал-
ды ойшылдары азаматтық қоғамның негізгі 
құндылықтарының бірі ретінде қарастырған. 
ХІХ ғ. Дж.Ст. Милль төзімділік идеясын 
еркіндіктің басты шарты ретінде қарастырады, 
М. Вебер дінге еріктілік идеяларын қорғайды. 
ХХ ғасырдың 70-ші жылдары «бейтарап либе-
рализмнің» теорияшылы Дж. Роулс төзім-
ділікті əлеуметтік əділдіктің негізі ретінде 
қарастырады. Барлық атап өтілген еңбектерде 
төзімділік идеясы ой еркіндігі мен ар-намыс 
еркіндігі қағидаларының шиеленісуі ретінде 
қарастырылады, алайда онымен қоса соғыс пен 
бейбітшілік мəселесімен де ұштастырыла баста-
ды. А.А. Алиев, М.С. Стецкевич, В.М. Золоту-
хин, В.В. Шалин, Б.Г. Капустин жəне т.б. діни 
төзімділік туралы ойлардың қалыптасуы мен 
дамуының талдауына арналған монографиялық 
еңбектер мен жекелеген мақалалар жазған.

Қазіргі батыс зерттеушілерінің еңбектерінде 
саяси жүйелердің түрлі типтеріндегі 
толеранттылық принциптерін жүзеге асырудың 
салыстырмалы талдауларына, демократиялық 
жүйелердің сақталу қажеттілігін ескере оты-
рып, төзімділік шектері мен ерекшеліктерін 
қарастыруға ерекше мəн берілген (А. Лейп-
хартаттың «қосқоғамдық демократия» туралы 
ілімі, Дж. Ролздың «əділеттілік теориясы» жəне 
т.б.). 

Ресейдегі аймақтық ғалымдары толерант-
тылық мəдениеті көріністерінің өзгешеліктерін 
зерделеуге ерекше мəн берген, атап айта-
тын болсақ, Н.И. Воронина полиэтникалық 
қаланың дамуындағы кризистері мен инвер-
сиялары мəселелерін, оның тұрғындарының 
мəдени сəйкестіктерін белсенді зерттеген. Ал, 

Р.И.  Александрова мен Е.В. Мочалов ұлттық діл 
мəселелерін қарастырған. 

Ресей гуманитарлық ғылым саласында то-
леранттылық феномен мəселесі 1990 жылдар-
дан бастап қарастырылып, зерттеліп келе жа-
тыр, бұл Ресейдегі радикалдық саяси-əлеуметтік 
трансформацияларға байланысты болып отыр. 
Осы ретте, ғылыми əдебиеттердегі толеранттылық 
категориясына сараптама жəне талдау жұмысын 
жүзеге асырып жатқан бірнеше аспектілерді атап 
кетуге болады: Асмолов А.Г. [2], Гриншпун И.Б. 
[3], Солдатов Г.У. [4], Круглова Н.В. [5], Вагабо-
ва Н.М. [6], Климова М.В. [7].

Круглова Надежда Викторовна [5] өзі-
нің зерттеулерінде қоғамның ішкі жіктелу 
дəрежесінің артуы мен олардың мəдени ста-
тусының толық бағалануы ретінде əлеуметтік 
мəдени қызметінің жаңа субъектілерінің пай-
да болуы өзара əрекеттестігі шиелінісінің фор-
маларын маңызды болуына əкеледі, демек ол 
толеранттылық қатынастар субъектілерінің 
шоғы рын кеңейтеді жəне əлеуметтік құрылымды 
оңтайландырады деп көрсеткен. 

Еліміздің тəуелсіздік даңғылына бетте-
ген қазіргі кезеңінде діни сананың ықпалымен 
адам сапасын жақсартуға үлес қосу. Адам-
ның дүниетаным руханияты мен ұлттық 
құндылықтар тұтастығында баға беріп, біртұтас 
жүйесін жасау. Бұл мемлекеттің ұлттық идеоло-
гиясын көздейтін адамгершілік мұраттарымен 
өте тығыз сабақтасады. Ең бастысы, көп ұлтты 
мəдениет тоғысында Қазақ Елінің толеранттық 
мəдениеттің қайнар көзі бола отырып, өзі де 
титулдық ұлт ретінде, яғни «Мəңгілік Ел» 
мүддесімен өркениетті ел қатарында болуын ба-
сты нысанада ұстау қажет.

Жалпы алғанда Қазақстан Республикасын-
дағы толеранттылық жəне халқымыздың 
ұлттық бірегейлігін сақтау мəселесі еліміздің 
А.Р.  Масалимова, А.Н. Нысанбаев, А.Т. Құл-
сариева, А.Д. Құрманалиева, Н.Ж. Байтенова, 
З.Н.  Исмағамбетова, А.Г. Карабаева, Ш.С.  Рыс-
пекова, Т.Х. Ғабитов, Қ.А. Затов, Қ.С.  Бағашаров 
жəне т.б. дінтанушы ғалымдардың жеке мақа-
лалары мен ғылыми еңбектерінде кездестіруге 
болады. 

Атап кететін болсақ, Қ.С. Бағашаров 
[8] Фетхуллаһ Гүленнің дүниетанымдық 
жүйесіндегі əрі қоғамдық бастамаларындағы 
«толеранттылық» пен «дінаралық диалог» 
идеясының мəнін ашу мəселелерін қарас-
тырған. Қ.С. Бағашаровтың еңбегінде Гүленнің 
толеранттылық көзқарастарының қалыптасу 
алғышарттары зерттелінген. Ф. Гүлен шығар-

машылығындағы рухани жетілуге, кемелдену-
ге бағытталған негізгі идеялары көрсетілген. 
Ф. Гүлен шығармашылығындағы «діни толе-
ранттылық» түсінігіне сараптамалық шолу 
жасалынған. Ф. Гүленнің «дінаралық диалог» 
түсінігін талдап, осы тақырыпта көтерген қоғам-
дық бастамаларына сараптамалық шолу жасады. 
Қазақстанда тұңғыш рет дінтанулық деңгейде 
Фетхуллаһ Гүленнің діни төзімділік идеясы мен 
дінаралық диалог тақырыбы зерттелді. 

Т.Х. Ғабитов, Қ.А. Затов [9] «Исламдағы 
толеранттылық дəстүрі» атты мақаласында 
толеранттылық мəселесін қарастыра отырып, 
адам болмысының мəнді категориясы ретіндегі 
толеранттылық əділеттілік ұғымымен тығыз 
байланысты, ал əділеттілік болмаған жерде 
толеранттылық та орнамайды, – деп көрсеткен. 
Яғни, Т.Х. Ғабитовтың жəне Қ.А. Затовтың пай-
ымдауынша: əділеттілік – қоғам мен ғарыштағы 
үйлесімділіктің сақталуы, үйлесімділіктің 
бұзы луы əділетсіздікке əкеледі. Әділетсіздік 
тағатсыздықты туындатады. 

Толеранттылық қарым-қатынас белгілі бір 
дəрежеде сеніммен қамтамасыз етеді, себебі 
ол мемлекеттегі демократияның бір қалыпты 
тіршілік етуі үшін қажетті. Түрлі топтар 
өкілдеріне толеранттылық қарым-қатынастың 
жетіспеушілігінен қоғамдағы шиеліністер мен 
əлеуметтік алаңдаушылықтардың пайда бо-
луы мүмкін. Л. Джеймс, М. Реймонд жəне 
т.б. американдық əлеуметтанушыларының 
пікірін ше «толеранттылық бұл кез келген 
демократиялық мемлекеттің қажетті элементі. 
Ол болмаса саяси бəсекелестіктің болуы мүмкін 
емес». Толеранттылық – күрделі жəне сан 
қырлы феномен, ол өзіне əлеуметтік өмірдің 
əртүрлі көзқарастарын қосады: этникалық, 
мəдениаралық, діни, саяси жəне əлеуметтік. Кез 
келген уақытта, əртүрлі əлеуметтік жағдайда осы 
көзқарастар қоғам үшін ерекше маңыздылықты 
иеленуі əбден мүмкін.

Альберт Эйнштейннің сөзін еске алатын 
болсақ: «Әлемді күшпен ұстауға болмайды. Оған 
тек түсіністікпен ғана қол жеткізілуі мүмкін» 
Демек, бейбітшілік пен келісім діни фанатизм 
мен радикализмнен, конфессиялық негізде 
оқшауланудан бас тартатын, оларға үнқатысу 
мен төзімділікті қарсы қоятын қоғамда ғана бо-
луы мүмкін. Ал толеранттылық бір мəмілеге, 
ымыраға келуді, қисынды жұмсақтықты, 
əрдайым диалогқа дайын болуды білдіреді. 
Толеранттылық құрмет пен теңбе-теңдікті мой-
ындау, зорлық-зомбылық пен басым болудан бас 
тарту, сонымен қатар бөтенді өзім деп қабылдау 

жəне олармен келісім негізінде өзара əрекет ету. 
Толеранттылық – өзара түсінісу жəне сыйласу, 
ымыраласу жолдарын іздеу, бейбітшілік пен 
рухани келісім. Толеранттылық – бұл сан алу-
ан тұрғыдағы бостандық. Бұл моральдық парыз 

ғана емес, сонымен бірге саяси жəне құқықтық 
қажеттілік. Толеранттылық – бұл бейбітшілікке 
қол жетуін мүмкін етіп, соғыс мəдениетін бей-
бітшілік мəдениетімен алмастыруға жəрдем-
десетін жарылқаушы.

